
M198: Vom Rechte

0,1 Nieman iſt ſo here.
0,2 ſo daz reht zware.
0,3 wan got iſt zeware.
0,4 ein rehtir rihtaᵉre.
0,5 uon div hiez er den ſinen chneht.
0,6 uil ſtarche minnen daz reht.
0,7 daz er nach im uienge.
0,8 unde ſin reht begienge.
0,9 wan mit im nemach niem[a]n geſtan.
0,10 ernewelle daz reht han.
0,11 wan er ſcheidet die [unr]ehten.
0,12 uon ſin ſelbeſ chnehtē.
0,13 der [reht] ſint uil manigiv.
0,14 unde beſliezzēt alliv [ſamet] driv.
0,15 unde begiengen wir div.
0,16 wir mohten [immir] genuͦch haben.
0,17 unde moh⸗ten mit allen [e]ren leben.
0,18 [E]in reht daz [ſint] die [trewe][.]
0,19 [da] wir mit ſchulen boͮwen.
0,20 E [in] andir reht daz iſt alſo getan.
0,21 daz wir . . . .daz . . .wir unſ [ſelb]en wellen haben.
0,22 daz ſolten wir [e]in andir geben.
0,23 wolden wir chriſtenlichen [leb]en[.]
0,24 [W]ir ſolten ſin gewaᵉre.
0,25 daz waᵉre [m]ichil ere.
0,26 der div driv reht behabet.
0,27 die wi[le] daz er nv lebet.
0,28 unz an ſinen tot.
0,29 dem [hul][fe] got uon der not.
0,30 ez waᵉre man oder [wip][.]
0,31 er gaᵉbe im den ewigen lip.
0,32 der da [nim]mir zergat.
0,33 unde immir ewich ſtat.
0,34 daz [wi]r hier zerehte wellen han.
0,35 der iſt de[heiniz] ſo getan.
0,36 wir werfen eben alle.
0,37 ſwie un[ſ ] geuallet.
0,38 mannichlich ſwie er wil.

0,39 deſ iſt a[l]leſ z[e]uil.
0,40 mannechlich ſinen uriunde [niht] geſtat.
0,41 alſ er in geminnet hat.
0,42 bideſ iegelicher ſinenmuͦtwillen gechoſot.
0,43 ſo ſtat daz reht uerboſot.
0,44 manneclich wil reht han.
0,45 alſ ſin gewalt iſt getan.
0,46 unde wil daz im ſelbem haben.
0,47 und wilz deheinem anderen geben.
0,48 der ſite der ſint drie.
0,49 da iſt rehteſ niht bi.
0,50 dar an wellent ſi geſtan.
0,51 uon div wirt deſ armen rede uil unrehte getan.
0,52 die ſcheident oͮch zware.
0,53 uon demreh⸗ten rihtaᵉre.
0,54 wan ſwelhir den gewalt hat.
0,55 unde er daz unrehte begat.
0,56 unde erz ubir einen anderen dolot.
0,57 da mit hat uerſcholot.
0,58 den ewigen lip.
0,59 ez ſi man oder wip.
0,60 ern[e] welle ſich eſ buͦzzen.
0,61 unde welle ez gare u[er]lazzen.
0,62 daz er nimmir mere getuͦ.
0,63 daz reht horet dar zuͦ.
0,64 hat er ſich uerwandelot.
0,65 ſo uerchivſet ez got.
0,66 alſo mage er werden goteſ chneht.
0,67 cheren abir an daz reht.
0,68 da uernement algeliche.
0,69 nieman iſt ſo riche.
0,70 er muͦzze den richtuͦm uerlan.
0,71 unde muͦz ſin ane geſtan.
0,72 ſwie der man daz geholot.
0,73 daz got daz uerdolot.
0,74 daz im ſin richtuͦm zergat.
0,75 daz er ſin niweht hat.
0,76 ſwedir daz uerbrinnet.
0,77 daz der man gewinnet.
0,78 oder er wirt beroͮbot. ſin
0,79 richtuͦm ſo getoͮbot.
0,80 ſwedi[r] ez uerſinchet
0,81 indem wazzir ertrinchit.
0,82 oder ſuſ chumet ein unheil.
0,83 unde enleibet im ſin deheinen teil.
0,84 oder in begriffet der tot.
0,85 ſo laᵉt er ez danne durch got.
0,86 ſwenne ez got niht me⸗re wil bewaren.

0,87 ſo laᵉt erz noten uaren.
0,88 ſo geloͮbet er alerſte ſinem chnehte.
0,89 ſo rihtet got rehte.
0,90 wan er unſ nimet unde lat.
0,91 alſ er deſ gewalt hat.
0,92 beidiv lutzzil unde uil.
0,93 daz tuͦt er alſo diche ſo er wil.
0,94 unz ez alſo ergat.
0,95 daz der man niweht hat.
0,96 So hat der meiſter und der chneht.
0,97 bedeſamt ein reht.
0,98 ich weiz ſi enſamet hin gant.
0,99 ein ruͮtin beſtant.
0,100 ſi roͮtent [m][i]t den armen.
0,101 daz mohte unſ wol erbar[me]n.
0,102 daz der riche man zergat.
0,103 daz er niht en[ha]t.
0,104 daz ſage ich iv wie daz ſtat.
0,105 daz der riche man zergat.
0,106 durch daz michil guͦt.
0,107 er cheret hohe ſinen muͦt.
0,108 er furhtet niht den tot.
0,109 im erbarmet niemanſ not.
0,110 die ubirmuͦt [e][r] hin treit.
0,111 daz er ſi nidir nine leit.
0,112 unz an den tach.
0,113 daz danne chumet der goteſ slach
0,114 ſo iſt dehein burch ſo ueſte.
0,115 geworht uzzir liſtē.
0,116 ſine werde zerſtorot.
0,117 gare zefuͦret.
0,118 ez iſt doch umbe den goteſſlach ſo getan.
0,119 da nemach niht uor geſtan.
0,120 ſich mugen die hohen moͮrin.
0,121 nindir da uor behuͦtin.
0,122 in deheiner ueſte.
0,123 mit deheinem liſte.
0,124 da cheren auir an daz reht.
0,125 da der meiſtir unde der chneht.
0,126 bedeſamt hin gant.
0,127 unde die roͮtin beſtant.
0,128 die chleinen ſtoche. ſi oͮz nement.
0,129 unz ſi an den grozzen choment.
0,130 deſ chraft iſt alſo getan.
0,131 deſ muͦzzen ſi arbeit han.
0,132 wellent ſi deſ beginnen.
0,133 daz ſi in uz der erde bringen.
0,134 daz ſchulen ſi tuͦn mit ringen.

0,135 die dremele drin ſtozzen.
0,136 den hertē ſweiz lazzen.
0,137 alſ ez umbe denherten man ſtat.
0,138 der daz unreht begat.
0,139 ſwer den wil becheren.
0,140 der muͦz in rehte leren.
0,141 er muͦz [in] ſtarche dwin⸗gen.
0,142 an daz reht bringen.
0,143 alſo der [rivtaᵉre] [uil] guͦt.
0,144 dem uil grozzen ſtoche tuͦt.
0,145 der ind[eſ ] [dwin]get.
0,146 daz er in uon der erde bringet.
0,147 w[an] [lieze] [er] in da ſtan.
0,148 ſo waᵉre daz roͮtin ungeta[n][.]
0,149 er [b][e]dorfte daz aᵉrdiſen.
0,150 nimmir dar gewiſen.
0,151 da[z] iſen dar in ſtaᵉche.
0,152 den phluͦch ez zebraᵉche.
0,153 [alſ ][o] umbe den richen man ſtat.
0,154 der daz unreh[t] [be]gat.
0,155 den mach nieman bedwingen.
0,156 an [d][ehein] reht bringen.
0,157 ez ne tuͦ got der guͦte.
0,158 mit etlicher note.
0,159 oder ez auir etwie ſo chome.
0,160 daz er in uon der chriſtenheit neme.
0,161 daz div chriſtenheit geſte.
0,162 daz ſi nine zerge.
0,163 Sacheren. abir an daz reht.
0,164 da der meiſtir unde der chneht.
0,165 bede ſamt hin gant.
0,166 unde die roͮtin beſtant.
0,167 ſo ez danne zediv wirt.
0,168 daz div roͮtin gebirt.
0,169 ſi ſulen ez fuͦren ſamet heim.
0,170 teilen ez alliz enzwei.
0,171 wellent ſi rehte geuaren.
0,172 ſi ſchulen ſich uil wolbewaren.
0,173 daz ir newederem werde mere.
0,174 wand ſi arnent ez bede ſere.
0,175 ſi habent ez mit ir ſwaizze gewnnen.
0,176 ez bedarf ir enwedirz dem an⸗derem enbunnen.
0,177 alſo getan leben.
0,178 ſolten wir alleſamt haben.
0,179 ſwer zegenaden wil chomen.
0,180 der ſol nieman niht nemen.
0,181 er ſol oͮch nieman nihtſ erbunnen.
0,182 deſ er mit rehte hat gewnnen.

0,183 ſo ſol der herre unde der chneht.
0,184 minnen daz [ſelbe] [r]eht.
0,185 wellent ſi rehte geuaren.
0,186 ieweder [sol] [de][n] anderen bewaren.
0,187 ubir alle ſine not.
0,188 [unz] [an] ſinen tot.
0,189 ſo lebent ſi bede rehte.
0,190 die her[r][e]n unde die chnehte.
0,191 die uroͮwen ioch die divve.
0,192 die ſchulen haben triwe.
0,193 wedirz iſt div [vroͮ]we.
0,194 daz iſt div triwe.
0,195 div gewarheit und [oͮch] div triwe.
0,196 die gedahten einer diwe.
0,197 der [herre] an daz reht.
0,198 hiez do werden einen chneht.
0,199 [e][r] worhte in uzzir nihte.
0,200 er worhte zeinem inerlichem liehte.
0,201 daz er uor im waᵉre.
0,202 unde im lieht baᵉ⸗re.
0,203 do greif er an die ubirmuͦt
0,204 daz waſ zeniht guͦt.
0,205 der herre behielt daz reht.
0,206 do uerſtiez er den chneht.
0,207 in ein ellende.
0,208 hin in daz apgrun⸗de.
0,209 uon div ſone ſol dehein uroͮwe.
0,210 geſtatten ir diwe.
0,211 daz ſi ſie uor lazze gan.
0,212 ſwie ſchone ir uarwe ſi getan.
0,213 noch der herre ſinem chnehte.
0,214 daz chom uon dem rehte.
0,215 daz der allir heriſt chneht.
0,216 geuiel an daz unreht.
0,217 Vvil der herre unde der chneht.
0,218 bede minnen daz reht.
0,219 ſo ſagent div buͦch zware.
0,220 ſi werdent ebenhere.
0,221 wil div uroͮwe und div diwe.
0,222 minnen die trıwͮe.
0,223 ſo ſagent div buͦch zware.
0,224 ſi werdent ebenhere.
0,225 ſwie wol der man ſi geborn.
0,226 wil er unrehte uarn.
0,227 uert er unrehte.
0,228 er hat d[az] reht der chnehte.
0,229 iſt div uroͮwe ungetriwe.
0,230 ſi hat daz reht der diuwe.

0,231 die ſchalche und[e] [die] [diuwe]
0,232 minnent ſi die triwe.
0,233 ir armuͦt ſi[n]t ni[e] [ſo] groz.
0,234 die werdent der heriſten genoz.
0,235 ſ[w]er d[a] minnent daz reht.
0,236 ez ſi herre odir chneht.
0,237 dᵉ[r] muͦz ie hin fur gan.
0,238 der andir hindir im g[e]ſtan.
0,239 Nieman iſt ſo here.
0,240 ſo daz reht zw[are][.]
0,241 deſ megen wir unſ wol enſtan.
0,242 ſwa wir [ze] rehte ſchulen gan.
0,243 ſwie harte ſich der m[uͦet][.]
0,244 der daz iſen gluͦet.
0,245 unde ez danne hin treit[.]
0,246 einem andie hant leit.
0,247 iſt er rehte dar chomen.
0,248 daz han wir diche wol uernomen.
0,249 da[z] uivr in nine brennet.
0,250 wie wol in got erchennet.
0,251 wie uerre er da gelobet ſtat.
0,252 der daz reht da begat.
0,253 ſo ſint ſi alle betrogen.
0,254 die in an habent gelogen.
0,255 ſwie ez dar nach geuare
0,256 ſo iſt ir iegelichem gare.
0,257 ein iſen alſo heiz.
0,258 daz ir neheiner weiz.
0,259 reht an die hant.
0,260 daz brennet alſ ein brant.
0,261 hei wie ez dem gluͦt.
0,262 der in unſchuldigen muͦet.
0,263 der in deſ bedwinget.
0,264 an daz reht bringet.
0,265 uon div ſint die lugenaᵉre.
0,266 got uil unmaᵉre.
0,267 Swa div lugeindem dorfe gat.
0,268 dazze dem uru⸗men ſi [beſtat][.]
0,269 wi[l]er minnen daz reht.
0,270 er heizzet ſwig[en] ſi[nen] chneht.
0,271 er heizzet ſwigen ſiniv chint.
0,272 [unde] [alle] die undir im ſint.
0,273 er heizzet [ſwigen] [ſin] [wip][.]
0,274 unde gebivtet ir anden lip.
0,275 daz [ez] [uer]ror nine chome.
0,276 daz ez iemaᵉn uerneme.
0,277 S[in]t oͮch div laſter gewaᵉre.
0,278 daz iſt michil ere.

0,279 [d]az man da uon wente.
0,280 unde nieman ſchente.
0,281 [ſ ]wer redet grozze unde uromede ſchante.
0,282 [d]az ſint unantlaᵉzlich ſunte.
0,283 Swie wol [ſich] der man hat bewart.
0,284 da mit hat er erbart.
0,285 daz er im ſelben ein urchunde tuͦt.
0,286 daz erne iſt reht noch guͦt.
0,287 wan mohte ſich menniſchlich erſehen.
0,288 im waᵉre etwaz geſche[hen].
0,289 der deſ rede wolde han.
0,290 daz uil ubile waᵉre getan.
0,291 daz im uil liep waᵉre.
0,292 daz man daz uerbaᵉ[r]e.
0,293 daz man da uon wante.
0,294 unde nieman ſchante.
0,295 uon div ſint die itwizzaᵉre.
0,296 got uil unmaᵉre.
0,297 Mannechlich ſol hin gan.
0,298 ſehen waz er ſelbe habe getan.
0,299 unde ſol ſich ſelbe deſ bewarn.
0,300 unde ſol einen anderen uerbern.
0,301 erne ſagiz im durch guͦt.
0,302 geſach in got der ez tuͦt.
0,303 Nieman iſt goteſ chint.
0,304 wan die daz reht wrchunde ſint.
0,305 die anderen ſint uon den geſunderot.
0,306 uil iſt deſ mich wnderot.
0,307 daz ſich der hunt archman.
0,308 niht uerdenchen chan.
0,309 “div erge daz iſt ſchan[te][.]
0,310 [div] [iſt] [la]ſtir und ſunte.”
0,311 ſwenne der arge ma[n] [z][erga]t.
0,312 daz er deſ libeſ nine hat.
0,313 ſo riwe[t] [in] ſin [ric]htuͦm.
0,314 e[r] nehat den lon noch den [ruͦm][.]
0,315 [ſo] [ſtat] [er] [in] [d][er] helle.
0,316 ez wndir waz der goteſ [su]n ſin [zuͦ] [d][er] chriſtenheit welle.
0,317 liez in einen heiden weſen[.]
0,318 er mohte alſam wol geneſen.
0,319 wan unmaᵉz[z][ige] erge.
0,320 iſt gruntueſte aller ubele.
0,321 Nieman [iſt] ſo here.
0,322 ſo daz reht zware.
0,323 der meiſtir iſt guͦt.
0,324 der ſelbe guͦtiv werch tuͦt.
0,325 unde d[en] chneht ſo mit heizzet uaren.
0,326 der wil den tumben bewaren.

0,327 wan der meiſter deſ immir lon hat.
0,328 ſwa der chneht daz reht begat.
0,329 wande er immir uor uert.
0,330 der die reiſe da burt.
0,331 unde man im daz lop git.
0,332 der bedenchet ſich enzit.
0,333 daz er reht uor uare.
0,334 unde die menege beware.
0,335 ſwelhir ſo welle.
0,336 der uar hinze helle.
0,337 heizze ſin chnehte mit uarn.
0,338 da ſint ſi alle mit uerlorn.
0,339 da habent ſi bede unreht.
0,340 beidiv meiſter unde chneht.
0,341 daz unreht iſt daz leit.
0,342 ich zelle iv die warheit.
0,343 wande ez ungemaᵉhlich enwech gat.
0,344 doch ez manich man hat.
0,345 Nieman iſt ſo here.
0,346 ſo daz reht zware.
0,347 wande ſich got ſelbe uermaz.
0,348 do er inſinem wiſtuͦme ſaz.
0,349 da er ſelbe ſaz unde lerte.
0,350 die ch[riſtenheit] becherte.
0,351 ſwa zwene zeſamene gieng[en][.]
0,352 [unde] [a]n daz reht uiengen.
0,353 daz er der dr[itte] wolde ſ[i]n.
0,354 daz iſt ein michil guͦtin.
0,355 [ſame][t] in ſit[zz]en unde ſtan.
0,356 unde daz reht be[g]an.
0,357 uon div ſol der man unde daz wip.
0,358 ſin alſ ein lip.
0,359 wande die diche ſamet ſtant.
0,360 unde [ſi]zzent unde gant.
0,361 zwei ſamet enbette gant.
0,362 [zw]ei an dem rehte geſtant.
0,363 got mage uil wol ſin.
0,364 u[n]dir ir beider dechin.
0,365 der dritte geſelle.
0,366 ſwelhe ſo welle.
0,367 der widir rede daz.
0,368 der chan div buͦch baz.
0,369 der iewedirz ſol ſin zware.
0,370 deſ anderen ſele chameraᵉre.
0,371 alſ ez deſ rede wil han.
0,372 da ſi zeiungiſt ſchulen erſtan.
0,373 Wande unſ ſaget der geloͮbe here unde ſtaᵉte.
0,374 der erfullet alle guͦtaᵉte.

Referenzkorpus Mittelhochdeutsch v2.0 (https://linguistics.rub.de/rem) 8

https://linguistics.rub.de/rem


M198: Vom Rechte Diplomatischer Lesetext

0,375 daz wir zeiungiſt ſchuln erſtan.
0,376 mit dem bilede unde wir hivte hie ſchinich gan.
0,377 mit dem uleiſche unde mit dem gebeine.
0,378 alle gemeine.
0,379 div ſele iſt daz dritte reht.
0,380 alſo worht got ſinen chneht.
0,381 nach ſinem bilede getan.
0,382 unde hiez in ſin reht han.
0,383 unde greif im an ſinen lip.
0,384 unde hiez im werden ein wip.
0,385 uzzir einem ſinem rie.
0,386 alſo iſt div werlt ſie.
0,387 daz wip chom uon dem man.
0,388 ſi ſchol im ſin gehorſam.
0,389 ſi wart genomen uon ſinem libe.
0,390 uon den ſchulden ſo gat der man noch nach dem wibe.
0,391 daz e[r] ſideſ bedw[in]ge.
0,392 inſine gewalt bringe.
0,393 mit [wiv] [ſol] er [ſi] twingen.
0,394 niwan mit rehten [dingen][.]
0,395 [mit] rehtir gemaᵉhelen.
0,396 ſo ſol ſi ſin ch[one] ſin[.]
0,397 [er] iſt c[harl] [da] ſi iſt chone.
0,398 daz iſt ein uil altiv gewone.
0,399 da[z] chint daz iſt daz dritte reht.
0,400 alſo hiez got [ſi]nen chneht.
0,401 den wᵒchir bringen.
0,402 daz chom uon alten dingen.
0,403 boͮwen diſe wuͦſtin.
0,404 daz ſo[l] deſ menniſchen reht noch ſin.
0,405 daz erfullet werde.
0,406 der himil ioch div erde.
0,407 Iz [i][ſt] [r][e][h][t] daz der leie.
0,408 eine chonen aige.
0,409 unde er ir rehte mite uare.
0,410 unde ein andir uerbere.
0,411 ez iſt reht daz daz iunge wip.
0,412 uil wol ziere den ir lip.
0,413 div ſol einen man haben.
0,414 dem ſi ir urivnde wellen geben.
0,415 unde ſol dem rehte mite uarn.
0,416 unde ſol einen andern uerbern.
0,417 der iſt der zweir meiſter.
0,418 daz ſol ſin der brieſtir.
0,419 der ſol ſin zware.
0,420 ir uorletaᵉre.
0,421 der meiſter ſol wol gezogen ſin.
0,422 er ſol uil unbetrogen ſin.

0,423 er ſol ſin durnaᵉhte.
0,424 gerne ſol er weruen rehte.
0,425 daz iſt div goteſ ere.
0,426 daz er daz den chneht lere.
0,427 iſt der meiſter iht betrogen.
0,428 ſo wirt der chneht ungezogen.
0,429 der unſ da uor ſol uaren.
0,430 der ſol daz unreht uerberen.
0,431 daz der tumbe leige.
0,432 dar nach nine zeige.
0,433 ſo mage er mit ge⸗walt[.]
0,434 daz [c]hortir behalten.
0,435 Swa der abe [c]here[t].
0,436 der [die] ſc[h]uͦlaᵉr leret.
0,437 ſo lernent unrehte.
0,438 alle [die] [chnehte][.]
0,439 er ſol rehte uor uaren.
0,440 alſo [die] guͦten gema[r]e[n][.]
0,441 die rehte zachere wellet [ua]ren.
0,442 er ſol ſinem gemaren gan.
0,443 alſ erz im ſel⸗[ben] hat getan.
0,444 mit einem rinde und mit einem [chne]hte.
0,445 daz horet zuͦ dem rehte.
0,446 daz im ſin ge[m]are.
0,447 alſo rehte mit uare.
0,448 ſo newirt der hagil [noch] der ſchoͮr.
0,449 niht ir nachgeboͮr.
0,450 ſwaz der [man] [w]il began.
0,451 da ſol er reht zuͦ han.
0,452 ſwie ge[ſ ]w[aᵉ]ſ lichen er ez tuͦt.
0,453 da iſt daz reht uil guͦt.
0,454 wand ez iſt got wol chunt
0,455 .é. wir geruͦren den munt.
0,456 rehte weiz er in den muͦt.
0,457 ez ſi ubil odᵉr guͦt.
0,458 uon div ſchulen wir unſ bewaren.
0,459 daz wir uil rehte geuaren.
0,460 wan do got pileden [b]egan.
0,461 den allerſten man.
0,462 nu ſehet welich ein wndir da geſᶜach.
0,463 daz er dem iungiſtē undir div oͮgen ſach.
0,464 da mit hat er alle die ueruaren.
0,465 die wrden ode noch werdent geborn.
0,466 uon div weiz er mannechlichiſ liſt.
0,467 uil wol wie er getan iſt.
0,468 han wir da heime ein uaz.
0,469 unde beſliezzen wir daz.
0,470 wie mohte unſ werden uerſeit.

0,471 ſwaz wir dar in han geleit.
0,472 alſo ſtat ez umbe daz leben.
0,473 daz unſ got hat gegeben.
0,474 wand erz drin hat geleit.
0,475 uor im iſt niht uerſeit.
0,476 uor im iſt niht uer[bo]rge[n][.]
0,477 dar zuͦ horent ſorge.
0,478 daz wir unſ wol [b]ew[ar]n.
0,479 und uil rehte geuarn.
0,480 W[an]de mohten n[u] wir alle die eruarn.
0,481 die ie wrden geborn[.] [...]
0,482 alle zeſamene bringen.
0,483 die nemohtin got n[ih]teſ bedwingen.
0,484 daz er da mit waᵉre.
0,485 da man unrehte fuͦre.
0,486 Swie eine daz menniſch g[e]ſtat.
0,487 da ez daz reht begat.
0,488 ez bedarf nieman lazzen ſehen.
0,489 ez hat einen guͦten nach [geh]en.
0,490 got ſelbe da ſtât.
0,491 da ez daz reht begat.
0,492 [er] [ez] horet er ez ſihet.
0,493 er eſ immir nach gihet.
0,494 [er] ſterchet ez dar zuͦ.
0,495 daz ez daz reht getuͦ.
0,496 uon div ſo ſchulen wir unſ bewarn.
0,497 daz wir uil rehte geuarn.
0,498 der iſt deſ rehteſ meiſter.
0,499 daz ſol ſin der brieſtir.
0,500 der iſt unſer liehtuaz.
0,501 der bezeichint daz.
0,502 daz er uor unſ ſol ſin.
0,503 mit allerſlahte guͦtin.
0,504 er ſol unſ leren. unde ſagen.
0,505 den rehten ſpiegil uor tragen.
0,506 er ſol unſ leren.
0,507 wie wir unſir gewaᵉte cheren.
0,508 innen uon den ſunten.
0,509 oͮzzen uon den ſchanten.
0,510 wil er brieſterlichen leben.
0,511 er ſol driv reht haben.
0,512 einez iſt div guͦtin.
0,513 dazandir div diemuͦtin.
0,514 daz dritte iſt div minne.
0,515 ſo wiruet er mit ſinnen.
0,516 Ez iſt reht daz leige.
0,517 den ſelben ſit aige.
0,518 ſo im der brieſtir uor [tr][a]ge.

0,519 [da]z er im uil rehte nach trage.
0,520 ſo mugen ſi [be]deſamt gan.
0,521 hin fur den himil ch[u]nich ſtan.
0,522 [der] leige unde der brieſter.
0,523 got der iſt ir meiſter.
0,524 der reht ſint noch [dr]iv[.]
0,525 durch not erliden wir div.
0,526 undancheſ ode dancheſ.
0,527 dar an iſt niht wanchiſ.
0,528 wir wrden eineſ geborn.
0,529 wir muͦzzen andirſtūt ueruaren.
0,530 wir muͦzzen drittenſtunt erſtan.
0,531 [daz] [i]ſt rehte getan.
0,532 geſach got den man.
0,533 der [ſich] [de]ſ uerdenchen chan.
0,534 wie uerre er da gelobet ſtat.
0,535 der daz reht begat.
0,536 in lobet dᵉr himil herre
0,537 ſelbe uil uerre.
0,538 er heizzet ſi elliv ſiniv chint.
0,539 die daz reht wrchunde ſint.
0,540 er heizzet ſi uaren geliche.
0,541 zeſineſ uater riche.
0,542 gewihet ioch geſegenot.
0,543 da ne furhtēt ſid en tot.
0,544 da uindent ſi ewechlich lieht.
0,545 da newirret in niht.
0,546 dar muͦzzen wir alleſamt chomen.
0,547 die die toͮffe habent genomen.
0,548 wand wir uon dem rehte chwamen.
0,549 nu ſprechet alle “AMen.”

